Ech mengen, Neiegkeeten um Radio ze ver-
stoen, fir Leit, déi an Zukunft och hei d’Wahl-
recht an d’'Wabhlflicht kréien, ass wichteg. Si
mussen och wéssen, wat lass ass. Ech
stelle fest, datt de Métteg kee seng Ried hei
op Franséisch gehalen huet. Also...

M. le Président .- Kolleegen, de Mi-
nister huet elo véier Stonnen eisen Debatten
nogelauschtert. Ech mengen, d’Héiflech-
keet géif verlaangen, dass mir him och e
puer Minutten nolauschteren.

M. Luc Frieden, Ministre de la Jus-
tice.- Also mengen ech...

M. John Castegnaro (LSAP).- Ech
lauschteren!

M. le Président .- Ech weess dat, Har
Castegnaro, ech hunn dat och gemierkt, ma
Dir sidd awer net deen Eenzegen heiban-
nen.

(Interruption)
Jo, et ass wéi an der Kierch.
(Interruptions et hilarité)

Dat ass vléicht e Feeler, Har Bettel. Dir misst
vldicht méi oft dohinnergoen. Har Minister
Frieden, fuert elo weider!

M. Luc Frieden, Ministre de la Jus-
tice.- Merci, Har President. Also, ech men-
gen, datt déi Kritére vun der Sprooch nout-
wendeg sinn, fir datt déi Leit och um sozia-
len a politesche Liewe besser mat deel-
huele k&nnen.

Et ass e Fakt, datt an eisem Land eng Rei
Sprooche geschwat ginn. Dat ass eng
Chance, dat ass och gutt esou. Nach ass et
eng Schwieregkeet, wann ee Lé&tzebuer-
gesch net versteet, well eis Zeitunge virun
allem op Daitsch geschriwwe sinn, d’Ra-
dioen an d'Televisioun op Lé&tzebuergesch
sinn, an datt, wann ee wéllt vun der Politik
eppes matkréien, ee ganz grouss Schwie-
regkeeten huet, wann ee just Englesch oder
Franséisch versteet.

Duerfir ass Létzebuergesch e Wee, fir eng
besser Integratioun hei zu L&tzebuerg och
ze assuréieren. Duerfir mengen ech, datt
déi Konditioune wierklech net iwwerdriwwe
sinn, well déi e bésse méi héich Konditioune
verlaange mer jo am Fong just beim Verstoe
vum Létzebuergeschen, a mir wéssen, datt
eng Sprooch verstoe méi einfach ass, wéi
eng Sprooch schwatzen.

Ech sinn also frou, datt d’Majoritéit an der
Chamber sech zu dése Sproochekonditiou-
nen hei ausgeschwat huet. 2001 hu mer fir
d’éischte Kéier énner mengem Impuls iw-
werhaapt eng Sproochekonditioun an d'Ge-
setz gesat. Mir sinn an engem Land, wou
ganz vill verschidden Nationalitéite wunnen,
a wa jiddferee seng eege Sprooch
schwatzt, da kann een dat Zesummeliewen
net a la longue assuréieren. Hei si Leit, déi
eis Nationalitéit wélle kréien. Mir forcéiere jo
keen, se ze huelen. Mir encouragéieren
d’Leit, se ze huelen. A wa se se huelen,
musse se och kénne mat deenen anere
kommunizéieren.

Net jiddferee ka vun désem Gesetz Ge-
brauch maachen. Dat ass e wichtege Punkt,
op deen ech nach eng Kéier muss hiwei-
sen. Verschidde Riedner hunn och drop hi-
gewisen. Et ass evident, datt och d’'Ur-
sprongsland muss den Duebelnationalitéits-
prinzip akzeptéieren. Déi Léscht, déi do ge-
nannt ginn ass, reflektéiert net all d’Nuan-
cen an de Gesetzgebungen. Et sinn eng Rei
Lanner, déi erlaben d’duebel Nationalitéit,
wann een an hiert Land wunne kénnt, méa
net, wann een d’Land verléisst. Et ass also
essenziell, datt jiddferee sech bei senger
Ambassade oder sengem Konsulat infor-
méiert. Ma dat Gesetz hei géllt an Zukunft -
ech énnerstraichen et nach eng Kéier - fir
jiddfereen, dee wéllt Létzebuerger ginn, och
wann en d’Ursprongsnationalitéit net wéllt
oder net ka behalen.

Et ass evident, datt déi Konditiounen do vu
jiddferengem erféllt ginn, deen hei an
d’Schoul gaangen ass, och dat weéll ech
nach eng Kéier énnerstraichen. Wann een
also Kanner vu portugiseschen Immigran-
ten hélt, fir déi Kategorie ze huelen, well et
dar ganz vill waerte sinn, déi dést Gesetz
waerten an Usproch huelen, déi waren hei
an der Schoul, déi schwétze Létzebuer-
gesch, déi erféllen d’Condition de rési-
dence, déi brauche selbstverstéandlech och
keng Tester ze maachen.

Gradesou géllt - dat wéll ech hei nach eng
Kéier soen, well d’Madame Flesch déi Fro
opgeworf huet -, datt bei Leit, déi en Handi-
cap hunn, wéi zum Beispill déi hérgeschie-
degt sinn, et evident ass, datt mer do keng
Konditiounen applizéiere waerten, déi déi
Leit aus evidente Grénn net kénne respek-
téieren. Dér Situatiounen hate mer an der
Vergaangenheet, si ware rar, an do hu mer
émmer dat op eng normal Bon-sens-Aart a -

Weis gemaach. Dat géif ech respektiv déi,
déi no mir déi Fonctioun hunn, och an Zu-
kunft esou maachen.

Dat Gesetz hei ass e Gesetz fir eng erfolleg-
réich, gelongen Integratioun. Ech soen dem
honorabelen H&ar Mosar an de Membere vun
der juristescher Kommissioun Merci fir déi
exzellent Aarbecht, déi hei gemaach ginn
ass. Mir hunn a ville Sitzungen eis drém
bekémmert.

Ech hoffen, datt d’'Beamten a mengem Mi-
nistére déi relativ sec Virschréft vun deenen
aacht Méint waerte k&nne respektéieren, fir
mir d’Décisioun virzeleeén. Ech wéll soen,
datt, wann et heiansdo laang gedauert huet,
dat awer net némmen dem Ministére seng
Schold war. Vill Dossiere waren och net
komplett.

(Interruption)

Et si Saachen nogefrot ginn, et gouf
Téschenetappen, déi et komplizéiert ge-
maach hunn. Ech mengen, datt a leschter
Zait déi Délaie scho vill méi kuerz gi sinn.
Ech waert selwer derfir suerge mat menge
Beamten, datt dat och an deenen Délaie
geet, wéi dat hei virgesinn ass.

Dat Gesetz waert den 1. Januar 2009 a
Kraaft trieden, wann d’Chamber dat den
Owend stémmt. Ech sinn domat d’accord,
fir d’Publikatioun esou ze maachen, wéi dat
hei suggéréiert ginn ass. Dat heescht, mir
waerten et direkt awer énnerschreiwen no
der Dispens vum zweete Vote, well mir
kénne jo net e Gesetz énnerschreiwen, wou
d’'Verfassung nach net geédnnert ass. Ma
d’Publikatioun vum Gesetz wéert virun der
Publikatioun vun de Verfassungsbestém-
munge kommen, déi den honorabelen Har
Meyers de Métteg hei virgestallt huet.

Dést Gesetz ass net einfach an der Emset-
zung. Et waert ganz vill Froen opwerfen.
Duerfir wéerte mer och vu muer oder iwwer-
muer un iwwert de Site vun der Regierung
op Internet eng ganz Rei praktesch Informa-
tioune ginn. A vu muer oder iwwermuer u
gétt et och eng gratis Télefonsnummer, den
8002-1000, eng Hotline, ...

(Interruption)
Mé& dat ass net Létzebuerg, Har Bodry.

...wou d’Leit kénnen uruffen an all déi prak-
tesch Froe kénne stellen, en vue vum
Akraafttriede vun désem Gesetz op den 1.
Januar 2009.

Weéi gesot, Har President, et ass eng grouss
gesellschaftspolitesch Reform. Ech si frou,
datt se hei am Parlament eng ganz breet
Zoustémmung fénnt, déi sech net onbe-
déngt am Vote reflektéiert, mé déi sech a vil-
len Aussoen hei reflektéiert huet. D'Resultat
ass dat, wat zielt. Ech mengen, datt mer hei-
madder e grousst Stéck virukommen zu
enger gudder Nationalitéit an enger gudder
Integratioun. Dat war eist Zil an dat hu mer
erreecht.

Merci.
Plusieurs voix .- Tres bien!

M. le Président.- Merci, Har Minister.
D’Madame Flesch huet d'Wuert gefrot.

Mme Colette Flesch (DP).- Merci,
Har President. Ech hat virdrun zwee Amen-
dementer déposéiert an ech hat gesot, mir
hatte se némmen zu zwee énnerschriwwen.
Wann aner Leit dat wéilte mat énnerschrei-
wen, ware se weéllkomm.

Et wor keng Avalanche vun Zoustémmung
fir déi Amendementer, dofir géif ech lech
elo, Har President, déi zwee Amendementer
iwwerreeche mat fénnef Ennerschréften,
deene vum Har Bausch, vum Har Meisch,
vum Har Goerens, vum Har Braz a vu mir
selwer, esou dass se recevabel sinn.

M. le Président .- Ech hunn net dru
gezweifelt, Madame Flesch, dass Der déi
Ennerschréfte krit. Mir kommen dann och
elo direkt zur Décisioun iwwert déi Amende-
menter, déi fénnef Ennerschréften hunn. Mir
maachen dat, ier mer zum Vote vum Projet
de loi kommen.

Amendement 1

Fir d’éischt den Amendement 1, deen d'Ma-
dame Flesch déposéiert huet, betreffend
den Artikel 6. Mir stémmen iwwert désen
Amendement of.

Vote

Den Amendement 1 ass ofgelehnt mat 38
Stémmen, déi dergéint sinn, bei 17 Jo-
Stémmen.

Ont voté oui: MM. Eugéne Berger, Xavier
Bettel, Mme Anne Brasseur, M. Fernand Et-
gen, Mme Colette Flesch, MM. Charles
Goerens, Paul Helminger (par M. Xavier
Bettel), Alexandre Krieps (par M. Carlo
Wagner), Claude Meisch (par Mme Anne
Brasseur) et Carlo Wagner;

MM. Claude Adam, Frangois Bausch, Félix
Braz, Camille Gira (par M. Henri Kox), Jean
Huss, Henri Kox et Mme Viviane Loschetter
(par M. Félix Braz).

Ont voté non: Mmes Sylvie Andrich-Duval
(par M. Marcel Oberweis), Nancy Arendt
(par Mme Martine Stein-Mergen), M. Lucien
Clement, Mmes Christine Doerner (par M.
Laurent Mosar), Marie-Thérese Gantenbein-
Koullen, MM. Marcel Glesener, Norbert Hau-
pert, Mme Frangoise Hetto-Gaasch, MM. Ali
Kaes, Paul-Henri Meyers, Laurent Mosar,
Marcel Oberweis, Gilles Roth, Patrick San-
ter, Marcel Sauber, Marco Schank, Marc
Spautz, Mme Martine Stein-Mergen, MM.
Fred Sunnen, Lucien Weiler et Michel Wol-
ter;

MM. Marc Angel, Alex Bodry, John Casteg-
naro, Mme Claudia Dall’Agnol, MM. Fer-
nand Diederich, Ben Fayot, Jean-Pierre
Klein, Mme Lydia Mutsch, MM. Roger Negri,
Jos Scheuer, Romain Schneider (par Mme
Claudia Dall’Agnol), Roland Schreiner et
Mme Vera Spautz,

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen.

Amendement 2

Mir sttmmen dann iwwert den Amendement
2 of, betreffend den Artikel 7, Punkt 1, deen
d’Madame Flesch agereecht huet.

Vote

Och deen Amendement ass ofgelehnt, Ma-
dame Flesch, bei 39 Nee-Stémmen, 17 Jo-
Stémmen an 1 Abstentioun.

Ont voté oui: MM. Eugéne Berger, Xavier
Bettel, Mme Anne Brasseur, M. Fernand Et-
gen, Mme Colette Flesch, MM. Charles
Goerens, Paul Helminger (par Mme Colette
Flesch), Alexandre Krieps (par M. Charles
Goerens), Claude Meisch (par Mme Anne
Brasseur) et Carlo Wagner;

MM. Claude Adam, Francgois Bausch, Félix
Braz, Camille Gira (par M. Henri Kox), Jean
Huss, Henri Kox et Mme Viviane Loschetter
(par M. Félix Braz).

Ont voté non: Mmes Sylvie Andrich-Duval
(par M. Laurent Mosar), Nancy Arendt (par
M. Marcel Oberweis), M. Lucien Clement,
Mmes Christine Doerner (par M. Marcel
Sauber), Marie-Thérese Gantenbein-Koul-
len, MM. Marcel Glesener, Norbert Haupert,
Mme Francoise Hetto-Gaasch, MM. Ali
Kaes, Paul-Henri Meyers, Laurent Mosar,
Marcel Oberweis, Gilles Roth, Patrick San-
ter, Marcel Sauber, Jean-Paul Schaaf (par
Mme Martine Stein-Mergen), Marco Schank,
Marc Spautz, Mme Martine Stein-Mergen,
MM. Fred Sunnen, Lucien Weiler et Michel
Wolter;

MM. Marc Angel, Alex Bodry, John Casteg-
naro, Mme Claudia Dall’Agnol, MM. Fer-
nand Diederich, Ben Fayot, Jean-Pierre
Klein, Mme Lydia Mutsch, MM. Roger Negri,
Jos Scheuer, Romain Schneider (par M.
Alex Bodry), Roland Schreiner et Mme Vera
Spautz;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen.

S'est abstenu: M. Aly Jaerling.

Deen, dee sech enthalen huet, wéllt dee
seng Abstentioun motivéieren?

Wann dat net de Fall ass, da komme mer
zum Vote iwwert de Projet de loi.

Vote sur I’ensemble du projet de loi et
dispense du second vote constitutionnel

De Projet de loi 5620 ass ugeholl mat 38 Jo-
Stémmen, bei 21 Nee-Stémmen an 1 Abs-
tentioun.

Ont voté oui: Mmes Sylvie Andrich-Duval
(par M. Marcel Oberweis), Nancy Arendt
(par M. Laurent Mosar), M. Lucien Clement,
Mmes Christine Doerner (par Mme Martine
Stein-Mergen), Marie-Josée Frank (par M.
Marcel Sauber), Marie-Thérese Gantenbein-
Koullen, MM. Marcel Glesener, Norbert Hau-
pert, Mme Frangoise Hetto-Gaasch, MM. Ali
Kaes, Paul-Henri Meyers, Laurent Mosar,
Marcel Oberweis, Gilles Roth, Patrick San-
ter, Marcel Sauber, Jean-Paul Schaaf (par
Mme Francoise Hetto-Gaasch), Marco
Schank, Marc Spautz, Mme Martine Stein-
Mergen, MM. Fred Sunnen, Lucien Thiel
(par M. Lucien Clement), Lucien Weiler et
Michel Wolter;

MM. Marc Angel, Alex Bodry, John Casteg-
naro, Mme Claudia Dall’Agnol, M. Fernand
Diederich, Mme Lydie Err, MM. Ben Fayot,
Jean-Pierre Klein, Mme Lydia Mutsch, MM.
Roger Negri, Jos Scheuer, Romain Schnei-
der (par M. Alex Bodry), Roland Schreiner
et Mme Vera Spautz.

Ont voté non: MM. Eugéne Berger, Xavier
Bettel, Mme Anne Brasseur, M. Fernand Et-
gen, Mme Colette Flesch, MM. Charles

SEANCE

Mercredi,
15 octobre 2008

Goerens, Paul Helminger (par M. Xavier
Bettel), Alexandre Krieps (par M. Eugéne
Berger), Claude Meisch (par M. Carlo Wag-
ner) et Carlo Wagner;

MM. Claude Adam, Frangois Bausch, Félix
Braz, Camille Gira (par M. Henri Kox), Jean
Huss, Henri Kox et Mme Viviane Loschetter
(par M. Claude Adam);

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen.

S'est abstenu: M. Aly Jaerling.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.
Motion 1

Ech denken, Har Mosar, dass mer bei der
Motioun 1, déi déposéiert ginn ass, kénne
par main levée ofstémmen?

(Assentiment)
Vote

Wien domat d’accord ass, ass gebieden
d’Hand an d’Luucht ze hiewen.

Ech gesinn, déi Motioun ass eestémmeg
ugeholl.

Motion 2

D’Motioun 2 vum Hér Jaerling dréit némmen
eng Ennerschréft an ass domat net receva-
bel. Har Jaerling, wann ech gelift.

M. Aly Jaerling (Indépendant).- Ech
wollt jiddferengem hei d'Geleeénheet iw-
werloossen, séin Interessi fir d’'Létzebuerger
Sprooch énner Beweis ze stellen. A wann
ech dann do keng fénnef Ennerschréfte
kréien, fir zumindest den Dépot vun dar Mo-
tioun, da brauch ech naischt méi derzou ze
soen, wat fir en Interessi an désem Parla-
ment fir d’Létzebuerger Sprooch besteet.
Da brauch ech doriwwer keng Wierder méi
ze verléieren.

Ech hoffen also, dass ech vldicht awer déi
fénnef Ennerschréfte kréien, dass zumin-
dest kann eng Diskussioun driwwer stattfan-
nen.

M. le Président .- Har Jaerling, ech
géif lech jo géren héllefen, ma dat geet lei-
der net. D’Motioun huet keng Ennerschréf-
ten an ass domat net recevabel a gétt do-
madder klasséiert.

(Interruption)

Dat hatt och néischt genotzt, Har Jaerling.
Et wier nach émmer net duergaangen.

Dir Dammen an Dir Haren, mir hunn nach
zwee Punkten um Ordre du jour, déi mer al-
len zwee evakuéieren an iwwert déi mer och
ofstémmen.

(Interruption)

Et hat jiddfereen den Ordre du jour zouge-
stallt kritt, esou dass jiddferee censéiert ass
ze wéssen, wat mer um Ordre du jour hunn.
Déi zwee Projeten, déi diskutéiere mer nach
an et gétt och nach iwwert déi zwee Pro-
jeten ofgestémmt. Den Har Haupert huet elo
d'Wuert als Rapporteur vum Projet de loi
5698B iwwert d’Aéronefen. Har Haupert,
wann ech gelift.

8. 5698B - Projet de loi por-
tant adaptations et modifica-
tions de la loi du 29 mars
1978 concernant la recon-
naissance des droits sur aéro-
nef pour certaines catégories
de biens aéronautiques

Rapport de la Commission des Finances
et du Budget

M. Norbert Haupert (CSV), rappor-
teur.- Merci, Har President. Dése Projet ass
gradesou wichteg wéi dee virdrun, ma den
Interessi dobaussen ass manner grouss.
Dofir kann en alt méi séier iwwert d’Bdhn
goen.

De Projet 5698B geséit eng Adaptatioun
vum Gesetz vun 1978 iwwert d’Unerken-
nung vun de Rechter op de Fligeren an op

verschidde Kategorié vu Fligerdeeler vir.
Dés Adaptatioun ass duerch d’Ratifikatioun
vun der Convention du Cap, déi de Kolleeg
Marc Angel am Fréijoer hei presentéiert
huet, noutwendeg ginn. D’Gesetz vun 1978
hat d’Hypothéik vun de Fligeren, déi duerch
d’Konventioun vu Geneve vun 1948 an
d’Liewe geruff gouf, an eis Législatioun hei
verankert.

Dés Hypothéik ass e wichtegt Instrument,
wat et eiser Fligergesellschaft erlaabt, de Fi-
nanzement vun hiren deiere Fligeren iwwer-
haapt ze assuréieren. D’Hypothéik op de
Fligere gétt de Kreditgeber, dat heescht de
Banken, ahnlech, fir net ze soen, déisel-
wecht Garantié wéi bei enger Immobilienhy-
pothéik. Dernieft assuréiert se awer och
nach d’Mobilitéit vum Fliger, op deem d’Hy-
pothéik berout; wat dusserst wichteg ass,
well de Fliger, deen um Buedem immobili-
séiert ass an net fléie kann, kengem eppes
notzt.

D’Haaptobjektiv vun der Konventioun vum
Cap huet dora bestanen, fir der Bank d’Kon-
tinuitéit vun der Exploitatioun vum hypothe-
kéierte Fliger ze assuréieren an esou d'Re-
venuen, déi doduerch entstinn, net ze
beeintrachtegen. D’Konventioun fixéiert
eenheetlech Regelen, fir d’Erstellung an
d’Aschreiwung vun esou enger Hypothéik,
déi bis elo vun deenen eenzelnen nationale
Gesetzer bestémmt goufen an némmen té-
schent de Staten, déi d’Konventioun vu Ge-
neve énnerschriwwen haten, gegollt hunn.

Eng vun de fundamentalen Neierunge vun
der Konventioun vum Cap besteet doranner,
datt déi zwou Parteien um Finanzement, dat
heescht d'Bank an d’Fluggeselischaft, am
Viraus, dat heescht dee Moment, wou de
Kredit accordéiert gétt, eng Défaillance vum
Emprunteur kénne virgesinn a Mesuré
kénne festleeén, wat mam Fliger geschéie
soll, wann de Propriétaire mam Bezuelen
net méi nokénnt.

Dést erlaabt der Bank séier d’Kontroll iwwert
den hypothekéierte Fliger ze kréien, dat
heescht de Fliger erém esou schnell wéi
méiglech un d’Fléien ze kréien; dat selbst-
verstandlech am Respekt mat den interna-
tionale Virschréften, wat d’Sécuritéit ube-
laangt. Staten, déi d’Konventioun vum Cap
énnerschreiwen, si verflicht, der Bank déi
néideg Héllefen ze leeschten, fir datt si hir
Rechter, déi se iwwert d’Konventioun an och
den additionelle Protokoll kritt hunn, esou
séier wéi méiglech kénne geltend maachen.

Et ass e wichtegt Gesetz fir eis national
Fluggesellschaften, dat et hinnen erlaabt,
an Zukunft d’Uschafe vun hire Fligere méi
bélleg finanzéiert ze kréien, well de Kredit,
deen d’Banken hinnen accordéiert, mat
besser Garantié versinn ass.

D’Chamberskommissioun huet mai Rapport
den 3. Juli eenheetlech ugeholl. Si propo-
séiert selbstverstandlech der Chamber dést
Gesetz ze stémmen esou wéi et virlait. Ech
bréngen heimat den Accord vun eiser Frak-
tioun.

Plusieurs voix .- Trés bien!

M. le Président.- Merci, Har Haupert.
Ech si sécher, dass Der mer alleguerte béai-
flicht, wa mer dem Har Norbert Haupert
Merci soe fir dee Rapport. Et ass net émmer
e Cadeau, fir bei esou Projete Rapporteur
ze spillen. Hie mécht dat émmer an hie
mécht dat gutt. Dofir gebuthrt him eise Res-
pekt an eisen Dank.

(Interruption et hilarité)
Huet nach een eppes baizefligen?
(Négation)

Da komme mer zur Ofstémmung iwwert de
Projet de loi, deen den Har Haupert eis elo
just presentéiert huet.

Vote sur I’ensemble du projet de loi et
dispense du second vote constitutionnel

De Projet de loi 5698B ass eestémmeg uge-
holl mat 58 Jo-Stémmen.

Ont voté oui: Mmes Sylvie Andrich-Duval
(par M. Marcel Oberweis), Nancy Arendt
(par M. Laurent Mosar), M. Lucien Clement,
Mmes Christine Doerner (par M. Lucien Cle-
ment), Marie-Josée Frank (par Mme Martine
Stein-Mergen), Marie-Thérese Gantenbein-
Koullen, MM. Marcel Glesener, Norbert Hau-
pert, Mme Francoise Hetto-Gaasch (par M.
Marcel Sauber), MM. Ali Kaes, Paul-Henri

Meyers, Laurent Mosar, Marcel Oberweis,
Gilles Roth, Patrick Santer, Marcel Sauber,
Marco Schank, Marc Spautz, Mme Martine
Stein-Mergen, MM. Fred Sunnen, Lucien
Weiler et Michel Wolter;

MM. Marc Angel, Alex Bodry, John Casteg-
naro, Mme Claudia Dall’Agnol, M. Fernand
Diederich, Mme Lydle Err (par M. Roger Ne-
gri), MM. Ben Fayot, Jean-Pierre Klein, Mme
Lydia Mutsch, MM. Roger Negri, Jos
Scheuer (par Mme Claudia Dall’Agnol), Ro-
main Schneider (par M. Alex Bodry), Roland
Schreiner et Mme Vera Spautz;

MM. Eugéne Berger, Xavier Bettel, Mme
Anne Brasseur (par M. Xavier Bettel), M.
Fernand Etgen, Mme Colette Flesch, MM.
Charles Goerens, Paul Helminger (par Mme
Colette Flesch), Alexandre Krieps (par M.
Eugene Berger), Claude Meisch (par M.
Fernand Etgen) et Carlo Wagner;

MM. Claude Adam, Frangois Bausch, Félix
Braz, Camille Gira (par M. Félix Braz), Jean
Huss, Henri Kox et Mme Viviane Loschetter
(par M. Henri Kox),

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Mir kommen dann zum leschte Punkt vun ei-
sem Ordre du jour vun haut. Dat ass de Se-
cond vote constitutionnel iwwert de Pacte
logement.

Wie freet d’'Wuert zu désem Projet?
(Interruption)

Selbstverstandlech, Har Kox. Wann Dir
d'Wuert frot, da kritt Dir dat. Huelt lech och
roueg Zait, fir dass naischt geschitt.

(Interruptions)

Ma lauschtert emol, Dir Dammen an Dir Ha-
ren, mir hunn eng Diskussioun vun désem
Projet virgesinn. Jiddfereen, dee sech zu
désem Projet wéllt zu Wuert mellen, dee soll
sech aschreiwen.

Har Kox, et ass esou, dass et geschéngt
huet, dass kee sech hei zu Wuert géif mel-
len, bis Dir lech gemellt hutt. Wa mer awer
elo eng Diskussioun féieren, dann, denken
ech, sollt een der Rei no fueren.

Har Kox, et deet mer leed. Mir kénnen och,
Har Haupert, wann Der wéllt, den Har Kox
fir d’éischt schwétze loossen, well en...

(Interruptions)

Da fuere mer schéin der Rei no. Den Har
Rapporteur huet fir d’éischt d’'Wuert. Har
Haupert, wann ech gelift.

9. 5696 - Projet de loi por-
tant: 1. promotion de ’habitat
et création d’un pacte loge-
ment avec les communes, 2.
sur le droit d’emphytéose et
le droit de superficie, 3. modi-
fication a) de la loi modifiée
du 16 octobre 1934 concer-
nant PPévaluation des biens et
valeurs; b) de la loi modifiée
du 1°* décembre 1936 sur I'im-
pot foncier; c) de la loi modi-
fiée du 25 février 1979
concernant l'aide au loge-
ment; d) de la loi modifiée du
10 décembre 1998 portant
création de I’établissement
public dénommé «Fonds d’as-
sainissement de la Cité Syr-
dall»; e) de la loi modifiée du
30 juillet 2002 déterminant
différentes mesures fiscales
destinées a encourager la
mise sur le marché et I'acqui-
sition de terrains a batir et
d’immeubles d’habitation; f)
de la loi modifiée du 19 juillet
2004 concernant 'aménage-
ment communal et le déve-
loppement urbain; g) de la loi
du 21 septembre 2006 sur le
bail a usage d’habitation et
modifiant certaines disposi-
tions du Code civil

- Second vote constitutionnel

M. Norbert Haupert (CSV), rappor-
teur.- Har President, am Fong geholl wollt
ech net Stellung zu désem Projet huelen,
ma wann d’Diskussioun schonn opgeet,
dann erlaabt mer trotzdeem kuerz drop an-
zegoen.

Also et ass den zweete Vote zu engem Pro-
jet de loi, dee mer am Summer hei an enger
éischter Lecture ofgestémmt hunn. Fir de
Projet hat am Fong geholl de Statsrot nach,
no all deenen Amendementer, déi mer pro-
poséiert hunn, finalement drai Oppositions
formelles virgesinn. Déi éischt war déi, déi
d'Virkafsrecht vun de Gemengen an dem
Fonds du Logement op deenen Terrainen
hunn, déi un de Bauperimeter vun der Ge-
meng ugrenzen.

Eng zweet huet d'Taxe d’obligation de
construire als Alternativ zur Expropriatioun
bedeit an eng drétt war déi, datt de Stat am-
plaz vun de Gemenge kéint Expropriatiou-
nen, am Fall vun enger Obligation de
construire, virhuelen.

Mir haten an der Chamberskommissioun am
Rapport versicht, mat deenen néidegen Ar-
gumenter déi Oppositioune vum Statsrot -
oder wéinstens d’Meenung vum Statsrot -
kénnen ze anneren. De Statsrot huet awer, a
senger Décisioun vun der Dispens vum
zweete Vote constitutionnel, déi Dispens net
ginn, wat sai Recht ass, an duerfir musse
mer haut eng zweete Kéier heiriwwer of-
stémmen.

Ech wier frou, wa mer kéinten dee Projet an
der zweeter Lecture esou ofstémmen, wéi
mer en an der éischter Lecture virgeholl
hunn, an ech bréngen och heimat den Ac-
cord vun eiser Fraktioun.

Merci.
Plusieurs voix - Tres bien!

11 M. le Président .- Merci, Har Haupert.
Eischten ageschriwwene Riedner ass den
honorabelen Héar Berger. Ech wéll lech
soen, dass mat deene Wuertmeldungen,
déi ech bis elo hunn, d’'Debatt sech onge-
féier iwwer eng Stonn hinzéie wéert, fir dass
jiddferee sech kann ariichten. Den Hér Ber-
ger huet elo d'Wuert.

Discussion générale

M. Eugéne Berger (DP).- Merci, Har
President. Dir Dammen an Dir Haren, virun
iwwer dréi Méint hu mer jo schonns eng
Kéier hei an der Chamber iwwert de vir-
leiende Projet, de sougenannten ,Pacte lo-
gement* debattéiert an ofgestémmt. Well
awer deemools d’Majoritéitsparteien, d’'CSV
an d’LSAP, iwwert d’'Bedenke vum Statsrot
ewechgaang waren an och déi verschidden
Oppositions formelles vun der héijer Kier-
perschaft ignoréiert haten, musse mer haut
nach eng Kéier iwwert den Text befannen.

Ech verstinn, datt d’Leit presséiert sinn, ma
ech fannen, datt et awer e wichtege Sujet
ass, besonnesch wann ee muss en zweete
Vote huelen, a mer eis also dann Zait sollen
huelen, fir nach eng Kéier hei iwwert deen
Text an aller Serenitéit kénnen ze debattéie-
ren.

Une voix.- Trés bien.

M. Eugéne Berger (DP).- D'Regie-
rung an d’Majoritéitsparteie kruten also Be-
denkzait, m& dat huet awer nadischt gehollef,
well jo kee Jota um Text gednnert ginn ass.
D’Positioun vun der Regierung huet net
gednnert an dar leschter Zait an et wéert
lech net wonneren, datt d’'DP also och net
hir Meenung geénnert huet zu deem Text.

Ouni am Detail op all Awann a Remarquen
zum Text anzegoen, weéll ech nach eng
Kéier e puer wesentlech Punkten ervirstrai-
chen. Interessant ass et awer och, an dat
ass dann aktuell, fir e Bléck ze werfen op
d’Situatioun um Terrain, fir ze kucken, wat fir
eng Evolutioun mer dann elo an deene
leschte Méint och ouni Pacte logement
konnte feststellen.

Et ass ganz interessant, géschter an der
Chamberskommissioun vun de Classes
moyennes hate mer en Austausch mat Leit
vum Observatoire de I'Habitat, déi déi
lescht Entwécklungen um Terrain kommen-
téiert a chiffréiert hunn. Eng Feststellung,
déi ee ka maachen: Mir hunn effektiv eng
Stabilisatioun vun de Praisser sait e puer
Meéint.

Et kéint een och soen, et huet een eng man-
ner grouss Progressioun vun der Deierecht.
Am Verglaich mam Virjoer hu mer awer nach
+5% Deierecht bei Appartementer, +3%
Deierecht bei den Haiser. Dat am Verglaich
mat dem Virjoer; ech beruffe mech op déi
Zuelen, déi mer géschter an der Kommis-
sioun gesot kruten.

(Brouhaha et coups de cloche de Ila Pré-
sidence)

Och interessant, den Har Minister Boden
hat an engem Face a face op RTL - ech
mengen et war den 10. oder 11. Juni - ge-
sot, déi liicht Praisstabilisatioun, dat wier
schonn den éischten Effet vum Pacte loge-
ment. Dat kann een also och nolauschteren
an den RTL-Archiven.

Ech fannen dat zimlech bosseg, well de
Pacte logement war an ass jo och de Mo-
ment nach net gestémmt, an do hat dann
den Héar Boden wahrscheinlech sech a
Wonschdenke gelbt.

Ech interpretéieren déi Zuelen awer anescht
wéi den Har Boden. Virun allem, schéngt et
mer, si se en Effet vun der ofhuelender Kaf-
kraaft vun den eenzelne Bierger a Stéit hei
zu Létzebuerg. Well en anere Constat, deen
ee parallell ka maachen, dat ass, obwuel
d’Haiser manner progresséieren an der
Deierecht, datt der awer net méi verkaaft
ginn. Au contraire, de Verkaf vun den Haiser
geet zréck.

Et kéint ee jo soen, dat ass well elo jiddfer-
een da seng Wunneng huet. Dat ass awer
och net de Fall, well op dar anerer Sait stellt
ee fest, datt d’Locatiounen amgaang si
ganz staark zouzehuelen. D’Leit hei am
Land sichen also émmer nach eng Plaz fir
ze wunnen an trotz enger Praisstabilisatioun
sti vill Familljen, besonnesch an der Méttel-
schicht, déi jo och émmer méi mat hirer of-
huelender Kafkraaft an d’Quétsch kommen,
viru grousse Problemer sech en Eegen-
heem kénnen ze leeschten.

Sécherlech kommen och elo nach an de
leschte Wochen an Deeg déi Schwiereg-
keeten derbai, datt et och wahrscheinlech
méi schwéier gétt e Prét ze kréien, fir wann
ee sech wéllt en Eegenheem uschafen.

Oder mir hunn dann deen Effet, datt d’Leit
an d'Grenzregioune vun den Nopeschlan-
ner regelrecht auswanderen. An Déitsch-
land hu mer jo do déi Kolonien op dar ane-
rer S&it vun der Musel, do wou d’Brécke
sinn. Et ass och interessant, géschter an der
Kommissioun krute mer Auskunft iwwert
d’Zuel vun deene Leit, déi an d’Nopesch-
regioune ginn.

Ech hat nach am Juni, bei dem éischte Vote,
vun enger Zuel vu 7.000 Leit geschwat -
Létzebuerger -, déi anscheinend am Aus-
land géife wunnen. Awer géschter krute mer
gesot, datt dat vun 2001 u bis 2008 12.000
Persoune wieren. Ech louch also do wait
drénner, wat ech mat menge 7.000 avan-
céiert hat.

(Mme Colette Flesch prend la Prési-
dence)

Et muss een och berucksichtegen, datt ém-
mer méi Jonker méi laang doheem bleiwen,
well se eben net déi néideg Ménz hunn, fir
sech kénnen eng Wunneng unzeschafen.

(Interruption)

Ech hat gesot, och am Juni, datt de Pacte
logement, esou wéi e virlait, keng adequat
Antwert ass op d’Versoe vum Premier a sen-
ger Regierung - ,d'Versoe vum Premier®:
deen Term hat hie selwer gesot. Har Cle-
ment, esou hat de Premier selwer déi Situa-
tioun duergestallt.

Bon, net némmen dat. De Projet riskéiert
eng Rei juristesch a verfassungsrechtlech
Problemer ze schafen, déi herno mussen
d’Geriichter tranchéieren. Déi Plainte, déi jo
elo bei der Kommissioun zu Bréissel age-
reecht ginn ass, gétt do schonn en éischte
Virgeschmaach.

Den Har Boden huet e Gesetzestext ausge-
schafft, wou de Statsrot, Juristen an eng Rei
Experten aus deene verschiddensten
Domaner all zu enger Konklusioun kommen:
Mat désem Text wéerte mer net haut, an och
net an Zukunft, méi schnell an och net méi
bélleg hei am Land bauen. Hei huet d'Re-
gierung, dat muss ee ganz kloer soen, an
esou engem wichtegen Dossier versot. Déi
Hallewull vu Kritiken a pertinenten Opposi-
tions formelles, déi zu deem Text erakomm
sinn, hate jo genuch gesot.

Ee Punkt, dee ganz vill diskutéiert gouf am
Projet de loi, ass dee vum staatlechen a
kommunalen Agréff an de Wunnengsmaart.
Mir sinn net iwwerzeegt, als DP, datt de Stat
méi bélleg a méi schnell ka bauen. Bei 6f-
fentleche Gebaier, zum Beispill Schoulen an
aner Gebaier, gesi mer dat émmer erém,
datt dat oft fénnef, sechs a méi Joren an
Usproch hélt, an och zu Létzebuerg kann
d’Spill vun der Offer an der Demande nun
emol net ausser Kraaft gesat ginn, wéi mer
dat an de leschte Statistike jo och gesinn
hunn.

Wann also d’Gemengen als Promoteur op-
trieden, mussen alleguerten d’Décisiounen
duerch de Gemengerot a vum Innenminis-
tére approuvéiert ginn. Ech hat och schonn
am Juni gesot, datt vun der Ennerzeech-
nung vum Pacte logement bis zum Schlés-
seliwwerreeche waerten alt bis zu aacht



